
       Мұғалімнің кәсіби құзіреттілігі оның білімінің жан-жақтылығы, ұстаздық шеберлігі, оқытудың жаңа әдістерін, инновациялық технологияны  меңгеруімен өлшенеді.  Мұғалім қаншалықты білімді, шығармашыл болса, оның құзіреттілік қабілеті де  кең болмақ. Ұстаздың  шеберлігі-талантты  қажет ететін   ерекше бір өнер емес,ол   басқа да мамандарды  шеберлікке үйретуде  қажет болатын мамандық.Жас ұрпақ тәрбиесінде   бүкіл ғұмырымен  қажыр қайратын   және бойындағы асыл   сезімдерін   бағыттаған   мұғалімдерді   айтуға болады. «Ұстаз дегеннің өзі — биік атауға тең. «Болмасаң да ұқсап бақ, бір ғалымды көрсеңіз!»- деп ұлы данышпан Абай айтып кеткендей, және де ұстаздың өзі- адам құндылықтарды терең сіңірген, рухани жаны таза адам болуы, қазір жаңалықтар легімен енген соны технология, технологиялық дәуір. Осыған орай қазіргі кезеңнің талабына сай өскелең ұрпақты білімді, мәдениетті, ұшқыр ойлы, халқының салт-дәстүрін дәстүрлей білетін, туған Отанын, жан- тәнімен сүйетін азамат дәрежесіне тәрбиелеу және осыған жетелеудің өзі педагогикалық шеберлік демекпін. 
      Мектебімізде еңбек етіп жүрген шебер ұстаздарымыздың озат тәжірибесін тарату , тәжірибе алмасу, педагогтердің кәсіби дамуына ықпал ету жұмыстары жүйелі жүргізу  нәтижеге жетудің негізі.
      2020- 2021 оқу жылында           педагог  мамандардың кәсіби дамуына ықпал ету, кәсіби біліктілік деңгейлерінің, кәсіби шеберліктерінің өсуіне қолдау көрсету, педагог-зерттеуші біліктілігі бар мұғалімдердің  қызметін тиімді ұйымдастыру арқылы мектеп шеңберінде зерттеуді жүргізу, мұғалімдердің  бірлесе жұмыс жасау, зерттеушілік дағдыларын дамыту, тәжірибе тарату мақсатында Нұрмолда Алдабергенов атындағы орта мектеп «Педагог мамандардың  кәсіби дамуы –сапалы білім негізі » тақырыбында   вебинар  өткізді. 
       Вебинарға Алматы облыстық әдістемелік кабинет әдіскерлері, аудан мектептері мұғалімдері қатысты.
        Вебинар барысында мектеп директорының оқу ісі жөніндегі орынбасары А.Каленова мұғалімдерді  кәсіби дамыту бағытындағы мектеп тәжірибесімен бөлісті. Педагогтарды кәсіби дамыту жұмыстарында кәсіби қоғамдастық жұмысының да  маңызды жақтарына тоқталды. 2013  жылдан бастап Н.Алдабергенов атындағы орта мектепте  жұмыс жасап келе жатқан  «Бірлік » кәсіби қоғамдастығының жоспарына сай аймақтық семинарлар өткізіп, Талдықорған қаласы,Текелі қаласы, Ескелді, Қарабұлақ  ауданы мектептері мұғалімдеріне Н.Алдабергенов атындағы орта мектептің жаңашылдықпен жұмыс жасайтын шығармашыл мұғалімдері ашық есік күндерін өткізіп, тәжірибелерімен бөліскен. Көшбасшы мұғалімдер Ф.А.Гусенова кәсіби қоғамдастық, желілік қоғамдастық жұмысын ұйымдастыруда, мұғалім көшбасшылығын дамыту бағытында жұмыс жасаса, 2-деңгейлік бағдарламаны бітірген әріптестер менторлық үрдісті дамытып, әріптестерінің сұранысына қарай оқу-үйрену сабақтарын жүргізді, мектеп тренерлері Ф.Гусенова.Г.Баяділова , Н.Ким, Д.Дайрбековалардың жұмыстары да әріптестеріміздің кәсіби дамыту бағытындағы тиімді жұмыстар болды. 50 мұғалім мектепте ұйымдастырылған тренерлік  курстарға  қатысып, өз білімін көтеруге, әдіс-тәсілдерді меңгеріп, кәсіби дамуына бағыт алды. Мұғалімдердің біліктілік санатын көтеру деңгейінің өскені де  мектепте мұғалімдердің білім, біліктілік дағдыларын, жаңашыл, бастамашыл идеяларын инновациялық қызметте үйлестіре  қолданудағы жетістіктердің көрсеткіші.
       Вебинарда педагог-зерттеуші біліктілік санаты бар мұғалімдері Ф.Гусенова,Л.Кошкарева, Н.Чалабева, Ж.Кушагеновалар  зерттеу тақырыптары бойынша жұмыстарының бағытымен таныстырып, нәтижелерімен  бөлісті . Әр мұғалімнің  өзіндік  ізденісі, жаңашылдығы  мен шығармашылығы , қашықтан оқыту кезіндегі талаптарға сай  білім платформаларын да тиімді қолданудағы  педагогтердің  кәсіби  құзіреттіліктері  жан-жақты  көрсетілді.  Сондай-ақ , іс-әрекетті  зерттеу бойынша педагог-сарапшы мұғалім Д.Дайрбекова да мектеп тәжірибесінің бір бағытын тиімді көрсете алды.
       Вебинарға   қатысушы  әріптестер қашықтан оқыту жағдайында  білім алушыларды оқыту, өздік жұмыстарын ұйымдастыру, білі алушыларды  бағалауға қатыстыру, ақпараттық құралдарды ,ресурстарды тиімді қолданудағы  әдіс-тәсілдермен де бөлісті.
        Абай атамыздың: «Ақырын жүріп анық бас, Еңбегін кетпес далаға. Ұстаздық еткен жалықпас, Үйретуден балаға» — деп айтқанындай, мұғалім үшін кәсіби шеберлікке жету, өз мамандығының данышпаны болу бір күнде пайда болатын дүние еместігін біз жақсы түсінеміз және өмір бойы ізденішулікті, зерттеушілікті талап ететін мамандық екенін анық аңғарғанда ғана толық нәтижеге жетуге болады. Мұғалімнің әрбір сөзі мен ісі, қимылы, киімі, аяқ алысы, жүрісі, көзқарасы психологиялық және ізгілік тұрғысынан шәкірт жүрегінен үлкен орын алады. 


Каленова  Анаргүл Жұмабекқызы
   Алматы облысы
Көксу ауданы
Н.Алдабергенов атындағы орта мектеп директорының 
оқу ісі жөніндегі орынбасары 

